
GOUVÈNÈ CUOMO ANONSE YO RETIRE 6.6 MILYON DOLA TABAK ILEGAL NAN 
LARI ETA NEW YORK YO AN 2017  

  
Fòs Entèvansyon Kont Sigarèt la sezi plis pase 1.5 milyon siga ilegal -- yon 

ogmantasyon 476% pa rapò a lane pase  
  

Li arete plis pase 85 kontrebandye tabak yo akize ki riske plis pase 7 milyon dola 
amann  

  
  

Jodi a, Gouvènè Andrew M. Cuomo te anonse Fòs Entèvansyon Kont Sigarèt Eta New 
York la (New York State's Cigarette Strike Force) te sezi tabak kontrebann pou yon valè 
6.6 milyon dola an 2017, yon ogmantasyon1 milyon dola konpare avèk total lane pase 
a. Pifò konfiskasyon sa yo se te siga ki pa takse. Anketè yo te sezi plis pase 1.5 milyon 
siga ilegal ane sa a konpare avèk 260,000 lane pase, yon ogmantasyon 476 pousan. 
Yo sezi plis pase 47,000 bwat sigarèt ki pa takse ansanm avèk 134,000 fo tenb fiskal ak 
prèske 445,000 dola an lajan likid.  
  
“Aktivite ilisit sa a non sèlman fè biznis ki respekte lalwa yo ditò, men li mete yon chay 
eksesif tou sou kontribyab yo poutèt leta pèdi revni pou sèvis esansyèl”, Gouvènè 
Cuomo te deklare. “Administrasyon sa a pral kontinye fè tout sa ki nan pouvwa li pou 
pran mezi estrik sou kriminèl sa yo epi ede garanti yon teren jwèt jis ak egal pou tout 
moun.”  
  
Ane sa a, anketè Fòs Entèvansyon Kont Sigarèt la te arete tou 85 kontrebandye sigarèt 
ak tabak yo te akize ki riske plis pase 7 milyon dola amann.  
  
An 2014, Gouvènè Andrew M. Cuomo te bay Depatman Enpo a lòd pou li kreye yon 
Fòs Entèvansyon Kont Sigarèt pou konbat trafik ak lavant tabak ilegal yo. Depi lansman 
li, chak ane Fòs Entèvansyon an ogmante kantite enspeksyon ak sezi yo. Nan mwa 
Doktòb, Depatman Enpò a te anonse li te mete tèt ansanm avèk Komisyon Jwèt Aza a 
(Gaming Commission), ki kontwole vant biyè lotri, ak Administrasyon Alkòl Eta a (State 
Liquor Authority, SLA) nan yon inisyativ pou redui vant sigarèt kontrebann yo plis 
toujou.  
  
Selon règleman an, lè yo jwenn yon vandè ki gen pèmi vann tabak men ki gen siga 
oswa sigarèt ki pa takse nan men li, l ap sibi mezi lapolis touswit, k ap mennen 
sispansyon oswa revokasyon posib pèmi pou vann tabak, alkòl, ak biyè lotri yo. Òganis 

yo sible pi gwo sous revni yo pou sèten vandè, pou dekouraje vant sigarèt ak tabak 
ilegal yo plis toujou.  
  
Gen apeprè 21,000 vandè ki gen pèmi pou vann sigarèt ak lòt pwodui tabak nan Eta 
New York. Pifò nan yo vann biyè lotri ak alkòl tou.  
  
Kout filè ki fèt dènyèman  
 

• Nan mwa Dawout, anketè Fòs Entèvansyon an te sezi plis pase 2,700 
bwat sigarèt ki pa t takse nan Brooklyn. Yo te jwenn sigarèt ilisit yo sere 
nan yon machin ak yon garaj.  

• Nan mwa jiyè sou Staten Island, yo te akize yon mesye dèske li t ap fè 
livrezon sigarèt ki pa t takse nan machin pèsonèl li. Anketè yo te sezi plis 
pase 1,000 bwat sigarèt ilegal.  

• Anketè yo nan Fòs Entèvansyon an te bay Pwokirè Distrik Bronx la 
asistans nan kraze yon gwo rezo kontrebann sigarèt nan mwa jen. Sa te 
mennen 21 enkilpasyon, ak sezi twa kay, ansanm avèk prèske 10,000 
bwat sigarèt ki pa t takse.  

  
Lè yo konn taktik vandè sigarèt ilegal yo sa pèmèt anketè yo dekouvri kontrebann ki pa 
toujou klè. Souvan, yo jwenn pwodui tabak ilisit yo antere anba planche, kache dèyè pòt 
sekrè, oswa foure anndan mozayik plafon yo. Kontrebandye yo kenbe pwodui tabak 
kontrebann yo kache nan depo ak nan garaj tou.  
  
Delege pa Enterim Enpo ak Finans la (Taxation and Finance), Nonie Manion, te 
deklare, “Kolaborasyon ant anketè kriminèl nou yo ak patnè nou yo nan lapolis, ak 
disyazyon anplis lòt òganis eta tankou Administrasyon Alkòl Eta a ak Komisyon Jwèt 
Aza a, esansyèl pou reyisit nou nan retire tabak kontrebann nan lari nou yo. 
Prevwayans Gouvènè Cuomo ki fè li tabli Fòs Entèvansyon an kontinye nan avantaj 
tout Nouyòkè yo”.  
  
Prezidan Administrasyon Alkòl Eta Eta New York, Vincent Bradley, te deklare, 
“SLA a rete angaje nan kolabore avèk Enpò ak Finans ak Komisyon Jwèt Aza a pou 
elimine trafik sigarèt ilegal. Vandè k ap vann pwodui kontrebann sa yo ap twonpe 
kontribyab New York yo, fè konpetisyon enjis, epi mete pèmi pou yo vann byè yo an 
danje”.  
  
Direktè Egzekitif pa Enterim Komisyon Jwèt Aza Eta New York lan Ron Ochrym te 
deklare, “Sa mande yon efò a plizyè volè pou sispann miltiplikasyon sigarèt ki pa takse 
yo. Nou fyè mete tèt ansanm avèk kolaboratè nou yo nan Depatman Enpo ak Finans la, 
Depatman Sante a (Department of Health), ak Administrasyon Alkòl Eta a pou nou voye 
yon mesaj klè ki di gen konsekans toutbon pou vandè k ap vann sigarèt ki pa takse yo”.  
  
Manm Komisyon Depatman Sante Eta la, Doktè Howard Zucker, te di, 
“Konsomasyon tabak se kòz lanmò ak maladi ki kapab evite ki nimewo en nan eta New 
York. Taks eta a sou sigarèt la se yon estrateji efikas pou redui aksè jèn yo genyen a 
tabak ak pou motive granmoun yo kite. Mwen bat bravo pou Gouvènè Cuomo poutèt li 
kreye Fòs Entèvansyon Kont Sigarèt la pou ede pran mezi estrik kont kontrebann 

sigarèt la, k ap detwi efò sante piblik yo pou anpeche konsomasyon tabak nan Eta New 
York”.  
  
Lè nou kenbe kou pwodui tabak yo wo Sant pou Kontwòl ak Prevansyon Maladi yo 
(Centers for Disease Control and Prevention) konsidere sa kòm yon “pi bon pratik” pou 
redui konsomasyon tabak, sitou lè sa konbine avèk lwa sou lè san lafimen tabak yo ak 
kanpay medya solid. Se pa yon kowensidans ki fè Eta New York gen to jèn ki fimen ki pi 
ba nan nasyon an, 4.3 pousan, ak to granmoun ki fimen ki pi ba nan listwa eta a, 14.2 
pousan. Akonplisman sa yo se rezilta dirèk efò agresif ak konplè eta a ap fè pou 
kontwole tabak la.  
  
Tout bwat sigarèt ke yo vann New York yo dwe gen yon so enpo sigarèt Eta New York 
ki otorize ki kole nan pati anba a, ki sètifye ke yo te peye enpo ki ekzije yo. Defansè yo 
ke yo te jije koupab poutèt yo vyole lwa enpo tabak ak sigarèt yo kapab sibi pèn prizon 
oswa santans prizon ak sanksyon posib yo rive jiska 600 dola pa bwat katon sigarèt 
ilegal ke yo konfiske. Fòs Entèvansyon an ede dekouraje trafik ilegal epi garanti sigarèt 
yo vann legalman epi takse an konsekans.  
  
Rapòte fwod  
  
Ou kapab yon fason anonim rapòte evazyon fiskal ak fwod sou entènèt sou sitwèb 
Depatman Enpo a oswa lè ou rele nan 518-457-0578. Y’ap kenbe enfòmasyon yo 
konfidansyèl. Depatman Enpo a ap revize chak plent san pèdi tan epi pran mezi pou 
ranje sitiyasyon an lè sa apwopriye.  

